
MINISTER BALBORDA TA INFORMA KOMUNIDAT KU AUDIT DI UTS TA
KLA

Willemstad - Djaweps 23 di oktober, 2014 Minister Balborda huntu ku e tim di Hunta di
Komisario ku a guia e proseso di auditoria, a risibi un presentashon di resultadonan i
rekomendashonnan di e auditoria na kantor di e kompania ku a hasi e auditoria ku ta BDO.

Ehekushon di e auditoria a tuma luga konforme e planifikashon palabra. E auditoria tabata
ekstenso i manera tabata e intenshon, e auditoria a duna un bon bista di e retonan ku UTS ta
konfrontando. Kontenido di e raport no ta sekreto pero si konfidensial ya ku tin
informashon delikado den e raport ku lo por hasi dafio na UTS si e informashon aki bira
konosi serka kompanianan ku ta kompeti ku UTS.

Aktualmente gerensia di UTS huntu ku e ekipo di hunta di komisario ta preparando un
proposishon di akshonnan konkreto ku lo mester tuma pa logra e meta di pone UTS bek riba
e bon kaminda.

Ta e intenshon pa denter di algun siman, e proposishon aki keda presentd na akshonista
(Gobiernu di Korsou i Gobiernu di Sint Maarten) pa tuma desishon final riba kiko

eksaktamente lo bai hasi na UTS.

Lo mantené e maneho pa tene trankilidat rondé e kompania pa sosten e proseso di
rekuperashon. Na momento ku tin desaroyo nobo ku ta relevante lo duna mas informashon.

